Firemd 1-2 i Firemd 1-2

Firemo

Yma te 'gd jamuri wemifajami rakue. A'erami
imuripyrera 'ga oporowykyau akou amuarera 'ga
upe. A'ere 'ga muarera 'ga nomepyi 'ga. 'Ga mo-
jemi'waa etee, 'ga muaityau etee nané nii. Amumeé
imuripyrera 'ga amii oka'jama amuarera 'ga wi.
A'eramil 'ga muarera 'ga oje'ega monou kwe pe 'ga
nupe: “Jeremifaja 'ga oka'jam je wi. 'Ga resaka
ki pepyyk 'ga jee, 'ga mua imojewya jee nil”, jau
'ga oje'ega monou kwe pe 'gd nupe. Aeramil
'ga resakara 'gd 'ga pyyka, 'ga monou imojewya
'ga muarera 'ga upe nii. A'erami nipo 'ga waém
ire, 'ga muarera 'ga 'ga rerekou tyweaete, 'ga
nupdanupdu, 'ga jukawaipa.

A'eramit Paulo 'ga ka'arana kwasiaa imonou
Firemd 'ga upe. Firemo 'ga remifaja 'ga oka'jam
'ga wi rakue. Oka'jam ma'e 'ga rera Onesimu.
Oka'jam ire Onesimu 'ga awau owaéma Paulo 'ga
pyri. A'eramii Paulo 'ga Jejui 'ga mome'wau 'ga
upe. A'e renupawe 'ga Jejul 'ga rerowiaaramu
akou. A'eramii Paulo 'ga 'ga monou imojewya
'ga muarera 'ga upe. 'Ga futat koa ka'arana ik-
wasiaripyrera weroo ojara 'ga upe rakue.

1-2 Je Pauloramii ka'arana akwasiat imonou
enee, ki Firemd. Timoteo 'ga ako je pyri. 'Ga
'd janerewirera. A'erami je ka'arana kwasiaa
imonou ene upe. Ene '@ orejekoty'aawa fu-
tat. Ene nané 'd ereporowyky ore 'jawe, Je-
jui 'ga mome'wau ore pyri. Eneroga pype Jejui
'ga rerowiaara 'gd ajatykau awau 'ga muorypa.

A'eramill ore 'gd nupe nané ka'arana kwasiaa
imonou ni. Jarejenyra &€ upe, Afia €& upe,
nané ore imonou nt. Akipu 'ga upe, jarejepyri
oporowyky ma'e 'ga upe nané ore imonou nf.
Akipu 'ga nané 'a jane 'jawe futat ako ojemouaga
oporowykyau. Mimera 'gd nupe ore ka'arana
monoi ikwasiaa.

Je 'a a'yi moromunepawa pype. Kwe pe ako
je ol Jejui 'ga mome'wau ikue amunawa moyka
ikue. A'erami 'wyriara 'ga je pyygukaa 'gd nupe,
je myina je munewukaa moromunepawa pype.

A'eramii je ka'arana etee imonou ikwasiaa pé
nupe.

3 Ku'jywa 'ga Janeruwaretea. Janejararete 'ga
JejuiKristua. 'Ga nesagea pé nerekoa je afutat. 'Ga
pé mopy'ata'waa nané je ifutaa ni.

Firemo 'ga

4 Jarejuwarete 'ga upe teje'egawe je teje'ega
monou 'ga upe ene ree jepi. “Esage Firemo0 'ga ene
rerowiaara”, ']au Je 'ga upe ene ree ]epl 5> Tekotee
'gd ene mome'wau jee jepi. “Firemo 'ga iporomu-
tat Jejui 'ga rerowiaara 'gd nee. Ipota'wa te 'ga
'gd nee”, jau 'ga jee jepi. “Ga’'a ]arejararete 'ga,
Jejui’ ga werowiat a'jea futat” ']au gd jee jepi, ene
mome'wau jepi. ¢ A'eramil je 'jau ]are]uwarete
'ga upe ene ree ]epl “Taeapyo ki 'ga a'jea futat
mama'e esagea OJeupe ene iapo are. Kristu 'ga
ree ojemujat ma'eramii ene mama'e esage etee
iapou ekou oree. A'erami ki ene 'ga mueapy-
oukaa ee”, 'jau je teje'ega monou 'ga upe ene ree

jepi. 7Jarejuwarete 'ga ree eporomutaramu nani-
menime ekou. 'Garemiayuwa 'gd nee nané eporo-
mutarami nd. Aipoa je maku'iu. Jarejuwarete
'ga remiayuwami ore araku'iramil ene ree na-
juejue etee. A'erami a'ea taetu je mafuewerukaa
jeporowyky are Jarejuwarete 'ga upe.

Onesimu 'ga

8-10 'Awamii je Onesimu 'ga mome'ui enee.
Eneremifajamii futat 'ga. Eneremimurera fu-
tat 'ga. A'ere 'ga eneje'ega nuenuwi tee rakue.
A'eraml 'ga 'a oka'jama ene wi rakue. A'erami
'ga 'ua owaéma jee 'au ai'i, Roma pe aii. Mo-
romunepawa pype jerenaw ipe 'ga 'ua owaéma
jee. Aeramil je tejeupe 'ga waémaml Jejui 'ga
mome'wau 'ga upe. Aerami 'ga 'ga rerowiaa
ai'l. A'leramii 'ga 'awamu akou 'ga remiayuwamdii.
A'eramil je Jejui 'ga ree 'ga mu'e re 'ga ruwa 'jawe
te'fina 'ga upe. A'ere je 'awami 'ga monoi imo-
jewya ene upe nu.

A'erami je 'awami 'jau ene upe: Je 'd Jejui 'ga
remimonofera futat. 'Ga je'egimi etee futat ako je
tewau 'ga mome'wau ikue. A'eramii je jau enee:
“Ojejuka esage werewi pa'a 'ga 'ga ree nii”, 'jau
je enee. Alere je nomojejukaukari ene 'ga ree.
'Au etee tajejuka 'ga ree ga upe, a'e je numiam.
Tepoaawamu tareko 'ga, a'e je numiamii. A'ere
'd 'ga ene poaawa te. A'eramil amunipo 'a ene
te eje’'ega myina 'ga ree jee. A'lerami je kweramu
'ga monou enee. Ejejuka esage ki 'ga ree, a'e je
enee 'awamu. Je 'd jesawa'e futat. Je a]e]ul ga
]e 'ega mome'wara. A'erami ‘ga rerowiare'ema
'gd je pyyka je myina 'au moromunepawa pype.

A'ere '3 ene jejekoty'aawa. Janeporomutat jane
jarejuee jepi. A'erami je ‘jau ene upe: Eneporo-
muorywiwet nipo je ree. A'leramii ene epojejuka
esageramt 'garee, a'e je enee.

11-12'Au te'Jina je Onesimu 'ga resagi. Jejui 'ga
rerowiar ire 'ga je poari futari. Mama'e esagea
'ga wapo kwaiwete jee, je poaawamii futat. A'etea
je 'ga omono enee. Jeporomutat je nanimenime
'ga ree. 'Ga oa je mu'arasig futat numiami. A'ere
'ga najeremimurera riii futat. Enema'ea futat 'ga.
Yma te '4 'ga eneremiayup tywerami 'ga rekoi
rakue. A'ere 'ga 'awami eneremiayuw esagea
futat. 13-14 Afutat je 'ga pytaa numiamd, 'au mo-
romunepawa pype tejepyri numiami. A'ere 'a 'ga
ene poaawa te. Mukuu ene rekoramii amunipo
' 'ga je poaa akou. A'ere 'ga najeremiayuwa rii.
Enema'ea te 'ga 'a. A'eramii je 'ga momytawe'em
eneremifutare'em imti. Peu 'ga reko futare'ema
ki 'ga emut etee imojewya jee nil. A'e pe ene peu
'ga reko futaa peu etee futat 'ga mogou ejepyri.
A'erami je kamésiete ki 'ga emut imojewya jee,
‘Jawe'em enee.

15 Yma 'd Onesimu 'ga ka'jami ene wi rakue.
Indindni'l etee 'ga rekoi mukuu ene wi. A'ere
'‘awamil 'ga ol ojewya ene pyri nil. 'Awami
nipo 'ga rekoi ene pyri futat. 'Awami nipo 'ga
noka'jamu'jawi ene wi. 16 Yma 'd 'ga eneremiayup
teerami 'ga rekoi rakue. A'ere 'd 'ga 'awami
Jejul 'ga rerowiaaramil. A'erami 'ga 'awami
janerewirera futat akou. Jeporomutat je 'ga
ree. A'ere nipo ene te 'ga ree jeporomutara
ereapyraap. Ene upe oporowyky ma'e 'ga te 'a.
Enerewirera nané 'ga 'awamu n.

17Paulo 'ga jejekoty'aawa futat, ere 'a jee jepi.
A'eramil 'd ene, ejepyri je orami, je mua e]og
ipe jepi. A'eramu ene nan tee futat Onesimu 'ga
monou ejog ipe. 18 Maran gatu nipo 'ga eneka'aran
epye'ema munuge'ema enepo pe raii. A'eramil
ki ene 'ga amunug ire imonou inuga jeka'aran
are. A'erami je imepyau enee 'jau. 19 'Awamii je
ka'arana kwasiaawa pyyka tepo pe ikwasiaa enee:
Je 'a Pauloa. Je futat tamepy enee 'jau. Aipoa
je futat akwasiat ka'aran are inuga enee. Yma
te je ako Jarejuwarete 'ga je'ega mome'ui enee
ikue. A'eramii ene ako 'ga rerowiaa ikue. Je 'ga
mome'ue'em ire amunipo ' nererowiari futari
Jejui 'ga. Werowiare'em ire amunipo 'a 'ga nene
katu'ogi futari. Aipo are ejea'arami ekou. 20 A'ere
jane juejue Jejui 'ga rerowiari futari. A'eramu ene
ejejukau esage Onesimu 'ga ree, jarejewirera 'ga
ree. Aipo apore je maku'i ape.

21 Ajemogypyyk je ene ree, ki Firemd. Ejejuka
esage ki Onesimu 'ga ree, a'e je enee. A'ere je teje-
upe etee futat je 'i: “Firemo 'ga nipo ojejuka esage
Onesimu 'ga ree. Je'eawera nipo 'ga wapyraap”,
jau je te'Jina tejeupe. 22 Jarejuwarete 'ga upe 'd
péé 'jau jepi: “Emomoirukat 'gd Paulo 'ga wi”, jau
'4 p€é 'ga upe pejeje’ega monou pejejemogyau je
ree jepi. A'erami nipo 'ga anure je monoukaa pé
nesaka. A'eramil péé jerupawa resaka jee.

23 Epafrasi 'ga ako 'au je pyri moromunepawa
pype. 'Ga nané Jarejuwarete 'ga mome'wara ni.
A'eramil 'gd 'ga pyyka imua imyina 'au moro-
munepawa pype je pyri. 'Ga nané oje'ega omono
p€ nupe pé futaa nil. 24 Jepytuna 'gd nané oje'ega

omono pé& nupe pé& futaa nii. Maku, Aristaku,
Demas, Luka. Mimera 'gd oje'ega monou pé nupe
pé€ futaa.

25 Jarejararete 'ga, Jejui Kristu 'ga resagea pé
nerekoa je afutat.

Kweramil etee jeremimome'ua.

